
МИЛЛИЙ МУСТА£ИЛЛИК – ЯНГИ ¤ЗБЕКИСТОННИНГ МУСТА¥КАМ АСОСИДИР
Ўзбекистон Республикаси Президенти 

Шавкат Мирзиёевнинг Ўзбекистон Республикаси давлат 
мустақиллигининг ўттиз бир йиллигига бағишланган 

тантанали маросимдаги нутқи
Ассалому алайкум, қадрли ватандош

лар!
Муҳтарам меҳмонлар!
Хонимлар ва жаноблар!
Аввало, мана шу муаззам “Янги Ўзбекис

тон” боғида туриб, сиз, азизларни, бутун 
халқимизни улуғ айём – Мустақиллик куни 
билан чин қалбимдан самимий табриклай
ман.

Барчангизга ўзимнинг юксак ҳурмат ва 
эҳтиромимни, энг эзгу ва олижаноб тилак
ларимни изҳор этаман.

Ҳурматли дўстлар!
Бундан ўттиз бир йил муқаддам жаҳон 

харитасида “Ўзбекистон Республикаси” 
деган янги, мустақил давлат пайдо бўлди.

Биринчи Президентимиз муҳтарам 
 Ислом Абдуғаниевич Каримов бошчилигида 
мамлакатимизнинг миллий мустақиллигини 
дунёга эълон қилдик.

Орадан йиллар, асрлар ўтади. Лекин 
миллий давлатчилигимизни, ўзлигимиз 
ва инсоний ҳақ-ҳуқуқларимизни тиклаб 
берган, барча ютуқ ва марраларимиз-
нинг замини бўлган Мустақиллик куни 
биз учун, келгуси авлодларимиз учун 
доимо энг улуғ, энг азиз байрам бўлиб 
қолади.

Қадрли юртдошлар!
Охирги олти йил давомида биз Ватани

миз тараққиётининг янги босқичида кенг 
қамровли ислоҳотларимизни бошлаб, изчил 
давом эттирмоқдамиз.

Ўтган даврда “Халқ давлат идораларига 
эмас, давлат идоралари халқимизга хизмат 
қилиши керак” деган тамойил фаолиятимиз 
дастурига айланди.

Вазир ва ҳокимлар, депутат ва сена
торлар, раҳбар ва мутасаддилар, умуман, 
барчабарчамиз, буюк шоиримиз Чўлпон 
айтганидек, халқ ичига кириб, халқдан куч 
олиб, янги ёндашув асосида халқимизга 
хизмат қилмоқдамиз.

Бир ҳақиқатни ишонч билан айтишга 
барча асосларимиз бор: бугунги Ўзбекис-
тон – бу кечаги Ўзбекистон эмас. Бугунги 
халқимиз ҳам кечаги халқ эмас.

Мамлакатимиз пандемия ва глобал инқи
рознинг салбий таъсирларига қарамасдан, 
эркин, обод ва фаровон ҳаёт қуриш йўли
дан дадил олға бормоқда.

Ҳаммамиз яхши тушунамизки, бугун 
биз интилаётган Янги Ўзбекистонни бар
по этиш, Учинчи Ренессанс пойдеворини 
яратиш осон эмас. Бундай улуғ вазифанинг 
шарти ва мезонлари кўп. Аммо энг муҳим 
ва ҳал қилувчи омил – бу демократик ис
лоҳотлар йўлидир.

Шу боис халқимиз манфаатига тўла жа
воб берадиган бу йўлдан ҳеч қачон ортга 
қайтмаймиз. Қанчалик қийин бўлмасин, 
фақат олдинга қараб борамиз.

Ҳурматли байрам иштирокчилари!
Биз учун инсон, унинг қадрқиммати 

қанчалик азиз бўлса, унинг хотираси ҳам 
шунчалик муқаддасдир.

Шу сабабли Ватан озодлиги йўлида қур
бон бўлган отабоболаримизнинг номла
рини оқлаш, уларнинг фаолияти, илмий 
ва ижодий меросини ўрганиш, хотирасини 
эъзозлашга янада муҳим аҳамият қарат
моқдамиз.

Миллий қадриятларимизда алоҳида 
ўрин тутадиган авлодлар ўртасидаги анъ
аналар давомийлигини сақлаш, уруш ва 

меҳнат фахрийларининг, муҳтарам отахон 
ва онахонларимизнинг ҳаётини янада маз
мунли қилиш нафақат вазифамиз, аввало, 
инсоний бурчимизга айланмоқда.

Шунингдек, биз Янги Ўзбекистонни бар
по этишда азму шижоатли ёшларимизни 
халқимизнинг чинакам таянчи ва суянчи, 
деб биламиз.

Фарзандларимиз нуфузли халқаро мусо
бақа ва фестиваллар, фан олимпиадалари 
ва танловларда ғолиб бўлиб, Ўзбекистон 
байроғини баланд кўтариб келмоқдалар.

Яқинда Ҳиндистонда бўлиб ўтган жаҳон 
шахмат олимпиадасида терма жамоамиз 
тарихда биринчи марта “Олимпия чемпио
ни” деган юксак шарафга сазовор бўлгани 
ҳаммамизга чексиз ғурур бағишлайди.

Ушбу улуғ айёмда мана шундай ақл
ли, иродаси мустаҳкам, мард ва жасур 
ўғилқизларимизни, уларнинг отаоналари, 
устозмураббийларини ўз номимдан, халқи
миз номидан яна бир бор қутлаб, уларга 
янги зафар ва омадлар тилайман.

Айни вақтда мамлакатимиз ёшлари 
 Туркияда ўтказилган Ислом бирдамлик 
ўйинларида, ҳарбий хизматчиларимиз эса, 
халқаро армия мусобақаларида муносиб 
иштирок этиб, фахрли ўринларни эгалла
ганлари таҳсинга сазовордир.

Азиз юртдошлар!
Мамлакатимизнинг халқаро майдонда

ги нуфузи ва обрўэътибори тобора юк
салмоқда. Биз барча ҳамкор давлатлар 
ва халқаро ташкилотлар билан дўстона 
ва тенг ҳуқуқли ташқи сиёсат юритишни 
давом эттирамиз.

Фурсатдан фойдаланиб, бугунги тан
танали маросимда иштирок этаётган чет 
давлатларнинг муҳтарам элчилари ва 
халқаро ташкилотлар вакилларини сами
мий қутлаймиз.

Самарали ҳамкорлик алоқаларимизни 
ривожлантиришга қўшаётган катта ҳисса
лари учун чин қалбдан ташаккур билди
риб, уларнинг мамлакатлари ва халқларига 
тинч лик ва фаровонлик тилаймиз.

Ҳурматли дўстлар!
Биз бугун Янги Ўзбекистон тараққиёт 

стратегиясини жадал амалга оширмоқда
миз.

Бизнинг мақсадимиз аниқ ва равшан.
Янги Ўзбекистон:
– ҳар бир фуқаронинг ҳаётини янада 

яхшилаш мақсадида давлат хизматлари
дан фойдаланиш учун кенг имкониятлар 
берадиган;

– одамлар ўз муаммолари ҳақида очиқ 
гапириши ва уларнинг ечими учун биргалик
да ҳаракат қилишларига барча шароитлар 
мавжуд бўлган;

– ҳамма учун адолатни сўзсиз таъмин
лаш имкониятини берадиган ҳамда фуқа
ролари ижтимоий мавқеидан қатъи назар, 
қонун олдида тенг бўлган;

– тадбиркорликнинг ривожланиши учун 
зарур шароитлар яратилган давлатдир.

Бир сўз билан айтганда, Янги Ўзбекистон 
деганда, ҳар бир фуқароси учун ғамхўрлик 
қиладиган, очиқ ва адолатли жамият ҳам 
тушунилади.

Ушбу юксак марраларга эришиш учун 
2026 йилгача Тараққиёт стратегияси дои
расида кейинги ишларимизни 5 та асосий 
вазифалар бўйича ташкил этамиз.

(Давоми 2-саҳифада)

МУСТА£ИЛЛИК КУНИ ХАЛ£ИМИЗ УЧУН ДОИМО 
ЭНГ УЛУў, ЭНГ АЗИЗ БАЙРАМ Б¤ЛИБ £ОЛАДИ

“Янги Ўзбекистон” боғида давлатимиз мустақиллигининг 31 йиллигига 
бағишланган байрам шодиёнаси бўлиб ўтди.

Унда Ўзбекистон Республикаси 
 Президенти Шавкат Мирзиёев иштирок 
этиб, халқимизни бу улуғ айём билан 
табриклади.

– Бундан ўттиз бир йил муқаддам 
жаҳон харитасида “Ўзбекистон Респу
бликаси” деган янги, мустақил давлат 
пайдо бўлди. Биринчи Президенти
миз муҳтарам Ислом Абдуғаниевич 
 Каримов бошчилигида мамлакатимиз
нинг миллий мустақиллигини дунёга 
эълон қилдик. Орадан йиллар, асрлар 
ўтади. Лекин миллий давлатчилигимиз

ни, ўзлигимиз ва инсоний ҳақҳуқуқла
римизни тиклаб берган, барча ютуқ 
ва марраларимизнинг замини бўлган 
Мустақиллик куни биз учун, келгуси 
авлодларимиз учун доимо энг улуғ, 
энг азиз байрам бўлиб қолади, – деди 
Шавкат Мирзиёев.

Иншооллоҳ, шундай бўлгай. Чун
ки эрксевар халқимиз учун бу байрам 
жуда қадрли. Мустақилликка нене жа
фолардан сўнг, сабрматонат билан 
эришилди. Меҳнат, машаққатлар билан 
йилданйилга мустаҳкамланди. Бугун 

Ўзбекистонда эл азиз, инсон азиз бўл
ди. “Халқ давлат идораларига эмас, 
давлат идоралари халқимизга хизмат 
қилиши керак” деган тамойил асосий 
талабга айланди.

Мамлакатимиз пандемия ва глобал 
инқирознинг салбий таъсирларига қара
масдан, эркин, обод ва фаровон ҳаёт 
қуриш йўлидан дадил олға бормоқда. 
Саноат тармоқлари ва ҳудудлар риво
жи ижтимоий масалаларни ҳал этиш 
имконини бермоқда.

(Давоми 2-саҳифада)

Ўзбекистон ва Қирғизис
тон етакчилари шу кунларда 
мамлакатларимизда кенг ни
шонланаётган мустақиллик 
байрамлари муносабати би
лан бирбирини дилдан қут
лаб, биродар халқларимизга 
тинчликосойишталик, фаро
вонлик ва равнақ тиладилар.

Ўзбекистон – Қирғизистон 
дўстлик, яхши қўшничилик ва 
стратегик шериклик муноса
батлари изчил мустаҳкамла
ниб, икки мамлакат ўртаси
даги кўп қиррали ҳамкорлик 
жадал ривожланиб бораётга
ни алоҳида мамнуният билан 
қайд этилди.

Жорий йил бошидан ўзаро 
савдо ҳажми 30 фоизга ошди. 
Фаол ҳудудлараро алмаши
нувлар давом этмоқда, саноат 
кооперацияси бўйича қўшма 
лойиҳалар амалга оширил
моқда, транспорт алоқалари 

кенгаймоқда. Муҳим маданий 
гуманитар тадбирлар ўтказил
моқда.

Суҳбат чоғида Давлат чега
раларини делимитация ва де
маркация қилиш масалалари 
бўйича ҳукуматлараро комис
сиянинг навбатдаги йиғилиши
ни жорий йил сентябрь ойида 
ўтказишга келишиб олинди.

Транспорт ва энергетика 
соҳаларида минтақавий аҳа
миятга молик устувор инфра
тузилмавий лойиҳаларни, 
шу жумладан, “Қамбарота1” 
 ГЭСини қуриш лойиҳасини ил
гари суришга алоҳида эътибор 
қаратилди.

Д а вл ат  р а ҳ ба рл а р и , 
шунинг дек, Марказий Оси
ёда ҳамкорликни мустаҳкам
лаш ҳамда ШҲТнинг бўлажак 
 Самарқанд саммити кун тар
тибини муҳокама қилдилар.

ЎзА

¤ЗБЕКИСТОН ВА £ИРўИЗИСТОН 
ЕТАКЧИЛАРИ БИР-БИРИНИ 

САМИМИЙ ТАБРИКЛАДИЛАР
Ўзбекистон Республикаси Президенти Шавкат Мирзиёев 

31 август куни Қирғиз Республикаси Президенти 
Садир Жапаров билан телефон орқали мулоқот қилди.

ХАЛ£ИМИЗ ОЗОДЛИГИ Й¤ЛИДА 
¤З ЖОНИНИ ФИДО £ИЛГАН 
АЖДОДЛАРИМИЗ ХОТИРАСИ 

¥АМИША БАР¥АЁТДИР
Мустабид ва истилолар даврида 

заминимизда минглаб бегуноҳ инсонлар 
умри хазон бўлганини, қанча-қанча оилалар 

пароканда ва хонавайрон бўлиб, гўдаклар 
етим қолганини тарих, бугунги ва келажак 

авлод ҳеч қачон унутмайди.
Президент Шавкат  Мирзиёев 31 август куни эрта 

тонгда  Шаҳидлар хотираси хиёбонига ташриф буюрди.
Давлат ва жамоат ташкилотлари вакиллари, нуро

нийлар қатағон қурбонларини ёд этиш учун йиғилди. 
Қуръон тиловат этилиб, ўтганлар ҳақига дуо қилинди. 
Элга ош тортилди.

Ватанимиз фидойиларини айнан Мустақиллик 
байрами кунларида ёд этишда катта маъно бор. Бу 
халққа хизмат ҳеч қачон унутилмаслигини, элюртимиз 
озодлиги ва тинчлиги қадрини яна бир бор англатади.

(Давоми 2-саҳифада)

(Боши 1-саҳифада)
2001 йилдан буён 31 август  “Қатағон қур

бонларини ёд этиш куни” сифатида нишонлаб 
келинмоқда. Жадид боболаримизнинг руҳла
рини шод этиш, ҳаёти ва меросини ўрганишга 
қаратилган ишлар давом эттирилмоқда. Ўтган 
йили “Қатағон қурбонлари хотираси” музейи 
реконструкция қилинган эди. Қорақалпоғистон 
Республикаси ва барча вилоятларда унинг 
филиаллари очилди.

Бу йил музейда жадид талабалар Герма
нияга ўқишга юборилганининг 100 йиллигига 
бағишланган экспозиция ташкил этилди.

Давлатимиз раҳбари музейга кириб, маз
кур кўргазма билан танишди.

– Бу ерга ҳар гал келиб, эътибор бериши
миз бежиз эмас. Мустақилликка эришиш осон 
бўлмаган. Истиқлолимизга 31 йил бўлгани 
билан боболаримиз 100 йиллар олдин бун
га ҳаракат қилган. 100 минг ватандошимиз 
қатағонга учраб, 13 минг нафари шафқатсиз 
отиб ташланган. Нима учун? Чунки улар энг 
катта қаҳрамонларимиз, миллатнинг хазинаси 
бўлган. 23 тадан тил билган. Ватанимиз
ни озод қилиб, тараққиётга олиб чиқишини 
билишган. Бу ерда худди уларнинг овоз
лари эшитилгандек бўлади, – деди Шавкат 
 Мирзиёев.

Шулар ҳақда сўзлар экан,  Президентимиз 
Қуръони каримдаги оятни ёдга олди. “Оли 
Имрон” сурасининг 169оятида: “Аллоҳ йўлида 
ҳалок бўлганларни ўлик, деб ҳисобламанг, 
улар тирикдир, Парвардигорлари ҳузурида 
ризқланишмоқда”, дея марҳамат қилинган.

Халқимиз озодлиги, ҳақиқат ва адолат йў
лида ўз жонини фидо қилган шаҳид аждодла
римизнинг хотираси ҳам ҳамиша барҳаётдир.

Давлатимиз раҳбари ҳали бу тарих охи
ригача ўрганилмагани, қатағон қурбонлари
ни аниқлаш ва хотирасини тиклаш бўйича 
изланишларни давом эттириш кераклигини 
таъкидлади.

– Бутун дунёда бир парча қоғоз бўл саям, 
қанча маблағ кетсаям, ўзбек миллатига дахл
дор ҳужжатларни топинглар, деб топшириқ 
бергандим, – деди Президент. – Охирги йил
ларда яна қанча қатағон қурбонлари аниқлан
ди. Адолат нуқтаи назаридан қаҳрамон бобо
ларимизнинг номларини тиклаяп миз. Ўтган 
бир йил ичида Ўзбекистон Олий суди томо
нидан 235 нафар ана шундай ватандошимиз 
оқланди. Жадид боболаримиз номида музей
лар, мактаблар ташкил қиляпмиз. Тошкент 
марказида Абдулла Қодирий мактаби қуриб, 
ҳайкалини ўрнатдик. Нима учун? Одамлар 
ўтганда кўриши, “мен кимларнинг авлоди
ман” деб ўйлаши, асарларини билиши керак. 
Ёки Чўлпонни тиклаш қандай қийин бўлди? 
Бугун биз пастга тушинглар, халқнинг ичига 
боринглар, деяпмиз, халқдан куч олаяпмиз. 
Чўлпон ҳам шундай деган. Бундай хайрли 
ишларни тўхтатмаслик керак. Янги китоблар, 
фильмлар чиқариш зарур.

Давлатимиз раҳбари бу йўлда изланаётган 
заҳматкаш олимларга, зиёлиларга миннатдор

лик билдирди. Жадидларнинг ҳаёти ва асар
ларини телевидение ва ижтимоий тармоқлар 
орқали ёшларга етказиш, мактаб дарс ларида 
бу мавзуга кенг ўрин бериш зарурлиги таъ
кидланди. Ўзбекистон халқаро ислом акаде
миясида маърифатпарвар боболаримизнинг 
маънавий меросини ўргатиш бўйича кафедра 
ташкил этиш ташаббуси илгари сурилди.

Маълумки, мустабид тузум фақат жадид
ларни йўқ қилиш билан чекланиб қолмаган. 
Ўтган асрнинг 80йилларида ҳам минглаб 
ватандошларимиз турли бўҳтонлар билан 
қамоққа олинган, хўрланган.

– Бугун ҳам йўлда ўйланиб келяп ман. 
30йилларни эски тарих деса, “пахта иши”
чи?! Етакчиларимизни қатағон қилиш учун 
сохта айбловлар ўйлаб чиқаришдику. Бошқа 
республика ларда йўқмиди камчилик? Бундай 
аламли воқеаларни ҳеч қачон унутиб бўлмай
ди. Бугунгидай байрамларда, тинчосойишта 
кунларда шуларни ҳам юрагимиздан ўтказиб, 
ёшларимизга етказишимиз керак, – дея таъ
кидлади Шавкат Мирзиёев.

Дунё нотинч бўлиб бораётгани, бундай 
вазиятда огоҳ ва вазмин бўлиш кераклиги 
қайд этилди.

– Кўраяпсизлар, дунёда рақобат, таҳ
дидлар кучайиб бораяпти. Хавф ёнимизда 
юрибди. Бунга тайёр бўлиш учун ҳамиша огоҳ 
бўлиш зарур. Бугунги эминэркин ҳаётимизга 
шукрона айтиш билан бирга, эртанги куни
мизни мустаҳкам қилишимиз керак. Қачон 
мустаҳкам қиламиз? Билимли бўлсак. Агар 
боболаримиз буюклигидан руҳланиб, ҳар 
бир соҳа бўйича таълимни мукаммал қил
сак, манаман деган давлатдан кам жойимиз 
йўқ. Болаларимизни зўр ўқитсак, натижа биз 
кутгандан ҳам яхши бўлади. Мус тақиллигимиз 
барқарор ва абадий бўлади, – деди давла
тимиз раҳбари.

Хиёбондаги рамзий қабр ёнида ҳам Қуръон 
тиловат этилди. Аллоҳдан ўтганларга раҳмат, 
юртимизга тинчлик ва фаровонлик тилаб дуо 
қилинди.

Шундан сўнг Президент Шавкат Мирзиёев 
“Янги Ўзбекистон” боғига бориб, Мустақиллик 
монументи пойига гулчамбар қўйди.

Бу мажмуа 2021 йилда, истиқлолимиз
нинг ўттиз йиллигига бағишлаб бунёд этилган 
эди. Унда мамлакатимизнинг қадимги тари
хидан бошлаб то бугунги кунгача бўлган энг 
муҳим воқеалар, буюк аллома ва жаҳонгир 
боболаримизнинг сиймолари акс эттирилган. 
Монументнинг энг юқори қисмида Ҳумо қуши 
тасвирланган.

“Мустақиллик монументи – она Ватанимиз, 
мард ва жасур, тинчликсевар ва меҳнаткаш, 
қаҳрамон халқимиз шарафига бунёд этилган 
буюк обида”, деган эди Шавкат Мирзиёев.

Маросимда Олий Мажлис Қонунчилик па
латаси ва Сенати, Президент Администрация
си, Вазирлар Маҳкамаси, Тошкент шаҳар 
жамоатчилиги вакиллари ҳам иштирок этиб, 
монумент пойига гуллар қўйди.

ЎзА

мустақиллигининг ўттиз бир йиллигига бағишланган тантанали маросимдаги нутқи
(Боши 1-саҳифада)

Биринчидан, таълим соҳасида 
фарзандларимиз замонавий билим 
ва кўникмаларни пухта эгаллашлари 
учун энг қулай шароитлар яратишни 
изчил давом эттирамиз. Бунинг учун 
мактабларнинг ўқув дастурлари, ўқитиш 
услуби, дарсликлар мазмуни тубдан 
қайта кўриб чиқилади.

Ушбу тизим аввал илғор хорижий 
мутахассислар томонидан эксперти
задан ўтказилиб, кейингина ҳаётга 
татбиқ этилади. Натижада Янги Ўзбе
кистон мактаб битирувчиси замона
вий кўникмаларни эгаллаган, ахборот 
технологияларини пухта ўзлаштирган, 
креатив фикрлайдиган, мустақил қарор 
қабул қила оладиган, дунёқараши кенг 
шахс бўлиб етишади. Бунинг учун бар
ча ҳудудларимизда, айниқса, қишлоқ 
жойларда мактаблар қуриш, уларни 
малакали педагог кадрлар билан таъ
минлаш масалаларига алоҳида эътибор 
берамиз.

Устоз ва мураббийларнинг машаққат
ли меҳнатини рағбатлантириш бора
сидаги ишларимизни янги босқичга 
кўтарамиз.

Имконияти чекланган болалар учун 
инклюзив таълимни ҳар томонлама ри
вожлантирамиз.

Иккинчидан, суд тизими мустақил 
бўлмас экан, жамиятимизда ривожла
ниш бўлмайди.

Суд идорасига иши тушган ҳар бир 
шахс ушбу даргоҳда қонун ва адолат 
устувор эканига ишонч ҳосил қилиши 
лозим.

Янги Ўзбекистонда ҳар қандай баҳс
ли масалага адолатли ечим фақат одил 
суд томонидан топилиши керак. Судья
лар ишига ҳар қандай аралашув кес
кин жазоланади, уларнинг хавотирсиз 
ишлаши учун барча зарур шароитлар 
яратилади. Қанчалик қийин бўлмасин, 
суд тизимидаги ислоҳотларимизни ал
батта давом эттирамиз.

Учинчидан, дунё тажрибасидан 
маълумки, фақат тадбиркорлик ривож
ланган давлатда – сифатли таълим, 
малакали тиббиёт, фаровон ҳаёт ҳамда 
эртанги кунга ишонч бўлади.

Умуман айтганда, биз қураётган Янги 
Ўзбекистонда бизнесни ривожлантириш 
орқали қўшимча иш ўринлари ярати
лади, камбағаллик қисқаради, аҳоли 
даромадлари кўпаяди. Бунинг учун ху
сусий мулк ва тадбиркорликка халақит 
бераётган барча тўсиқлар бартараф 
этилади.

Давлат бошқаруви ислоҳ қилиниб, 
иқтисодиётда давлат иштироки кескин 

камайтирилади.
Биз аҳоли ва тадбиркорларга солиқ 

юкини енгиллаштириш, солиқ тизимини 
соддалаштириш бўйича ислоҳотлар
ни изчил давом эттирамиз. Бунда ҳеч 
кимга алоҳида имтиёзлар берилмайди, 
соғлом рақобат муҳити учун барча за
рур шароитлар яратилади.

Тўртинчидан, соғлиқни сақлаш тизи
мида аҳолига янада сифатли ва мала
кали тиббий хизматлардан фойдаланиш 
имкониятини кенгайтирамиз.

Барча ҳудудларда шошилинч тиббий 
ёрдам қамровини ошириб, уни одам
ларга янада яқинлаштирамиз.

Мақсадимиз – халқимиз соғлом ҳаёт 
кечириши ва ўртача умр кўриш даража
сини узайтиришга эришиш.

Бешинчидан, аҳолини тоза ичимлик 
суви билан таъминлаш масаласи доимо 
диққатимиз марказида бўлади.

Соҳага жалб қилинаётган инвести
циялар ҳажми кескин кўпайтирилади.

Шу билан бирга, муаммоли ҳудуд
ларга тоза ичимлик сувини етказиш ва 
сифатини яхшилаш бўйича алоҳида 
дастурларни амалга оширамиз.

Муҳтарам дўстлар!
Албатта, бундай кенг кўламли вази

фаларни амалга оширишда олдимизда 
турли қийинчилик ва муаммолар пайдо 

бўлиши табиий ҳол. Лекин ўз тарихида 
қанча-қанча синов ва машаққатларни 
бошидан кечирган мард ва матонатли 
халқимиз ҳар қандай қийинчиликни 
енгиб ўтишга қодир. Мен бунга қатъий 
ишонаман.

Асосий муаллифи ва ижодкори 
халқимиз бўлган – янгиланаётган 
Конституциямиз бу йўлда мустаҳкам 
ҳуқуқий асос бўлиб хизмат қилади.

Асосий қонунимизни шошилмасдан, 
чуқур ўйлаб, халқимиз билан маслаҳат 
қилиб, фақат умумхалқ референдуми 
асосида қабул қиламиз.

Ишончим комил, Янги Конституция-
миз чинакам халқ Қомуси, чинакам 
халқ Конституцияси бўлади.

Ҳурматли тадбир иштирокчилари!
Жаҳондаги бугунги мураккаб вазият 

биздан ишнинг кўзини билиб, кечаю 
кундуз фидойи бўлиб, самарали меҳнат 
қилишни талаб этмоқда.

Шу боис Қуролли Кучларимизнинг 
қудрати ва салоҳиятини юксалтириш 
ҳам устувор вазифамиз бўлиб қолади.

Аскар ва офицерларимизнинг жан
говар тайёргарлиги, ҳарбий маҳорати, 
ватанпарварлик фазилатларини оши
ришга янада кўпроқ аҳамият берамиз.

Мана шу қутлуғ кунда Ватан ҳимоя
сида доимо сергак ва ҳушёр турган 

мард ва жасур ўғлонларимизни чин 
дилдан қутлаб, уларга кучғайрат ва 
омадлар тилаймиз.

Азиз ва муҳтарам ватандошларим!
Бугун биз ўз олдимизга улуғвор ва 

юксак мақсадларни қўймоқдамиз.
Ана шундай улкан марраларга етиш 

йўлида кўп миллатли элюртимиз янада 
бирлашиб, ягона аҳил оила, ягона халқ 
бўлиб, астойдил ҳаракат қилмоқда.

Бу – биз эришаётган барча ютуқла
римизнинг мустаҳкам гарови, десак, 
айни ҳақиқатни айтган бўламиз.

Фурсатдан фойдаланиб, ислоҳот
ларимизни фаол қўллабқувватлаб, 
уларни амалга оширишда доимо фи
дойилик кўрсатиб келаётган меҳнаткаш, 
олижаноб ва бағрикенг халқимизга чин 
дилдан таъзим қиламан.

Сиз, азиз юртдошларимни Ўзбекис
тон мустақиллигининг ўттиз бир йил
лик байрами билан яна бир бор қутлаб, 
барчангизга сиҳатсаломатлик, оилала
рингизга бахту саодат, файзу барака 
тилайман.

Эзгу орзуниятларимиз амалга ош
син!

Яратганнинг ўзи барчамизни паноҳи
да асрасин!

Юртимиз тинч, халқимиз омон, 
 Мустақиллигимиз абадий бўлсин!

(Боши 1-саҳифада)
Миллий қадриятларимизда алоҳида 

ўрин тутадиган авлодлар ўртасидаги 
анъаналар давомийлигини сақлаш, кек
саларнинг ҳаётини янада мазмунли 
қилиш эътиборда. Ёшлар ва хотинқиз
ларнинг ўқиши, касб эгаллаши, қоби
лиятини юзага чиқариши учун барча 
шароит яратилмоқда. Яқинда Ҳин
дистонда бўлиб ўтган жаҳон шахмат 
олимпиадасида терма жамоамиз тарих
да биринчи марта Олимпия чемпиони 
бўлгани бутун халқимизни қувонтирди.

Мамлакатимизнинг халқаро май
дондаги нуфузи ҳам ошиб бормоқда. 
Хорижий давлатлар ва ташкилотлар 
билан ҳамкорликда улкан иқтисодий 
ижтимоий лойиҳалар ҳаётга татбиқ 
этилмоқда.

Давлатимиз раҳбари тантанали ма
росимда иштирок этаётган чет давлат
ларнинг элчилари ва халқаро ташки
лотлар вакилларини ҳам қутлади.

Бугунги кунда мамлакатимиз мил
лий тикланиш давридан миллий юк
салиш даврига ўтмоқда. 2026 йилгача 
бўлган Тараққиёт стратегияси амалга 
оширилмоқда.

Президентимиз табрик сўзида 
давлатимизнинг тавсифини бундай 
изоҳлади:

“Янги Ўзбекистон ҳар бир фуқаро
нинг ҳаётини янада яхшилаш мақса
дида давлат хизматларидан фойдала
ниш учун кенг имкониятлар берадиган, 
одамлар ўз муаммолари ҳақида очиқ 
гапириши ва уларнинг ечими учун бир
галикда ҳаракат қилишларига барча 
шароитлар мавжуд бўлган, ҳамма учун 
адолатни сўзсиз таъминлаш имкония
тини берадиган ҳамда фуқаролари 
ижтимоий мавқеидан қатъи назар, 
қонун олдида тенг бўлган, тадбир
корликнинг ривожланиши учун зарур 
шароитлар яратилган давлатдир”.

Юртимизда бўлаётган ишларга на
зар ташланса, ҳақиқатда буларнинг 
ижобатини кўриш мумкин. Шу билан 
бирга, давлатимиз раҳбари ўз нутқида 
бундан кейинги бешта асосий йўна
лишни кўрсатиб ўтди.

Биринчиси – таълим соҳасида энг 
қулай шароитлар яратиш. Бунинг 
учун мактабларнинг ўқув дастурлари, 

“Янги Ўзбекистон” боғида давлатимиз мустақиллигининг 31 йиллигига 
бағишланган байрам шодиёнаси бўлиб ўтди.

 ўқитиш услуби, дарсликлар мазмуни 
тубдан қайта кўриб чиқилади, макта
блар қуриш, устоз ва мураббийларнинг 
машаққатли меҳнатини рағбатланти
риш давом эттирилади.

Иккинчиси – суд тизимининг 
 мустақиллигини мустаҳкамлаш. 
 Судьялар ишига ҳар қандай арала
шув кескин жазоланади, уларнинг ха
вотирсиз ишлаши учун барча зарур 
шароитлар яратилади. 

Учинчиси – тадбиркорликни ривож
лантириш. Бунинг учун хусусий мулк 
ва тадбиркорликка халақит бераётган 
барча тўсиқлар бартараф этилади. 
Давлат бошқаруви ислоҳ қилиниб, 
иқтисодиётда давлат иштироки кескин 
камайтирилади.

Тўртинчиси – соғлиқни сақлаш ти
зимида аҳолига сифатли ва малакали 
тиббий хизматлардан фойдаланиш 
имконияти кенгайтирилади. Барча 
ҳудудларда шошилинч тиббий ёрдам 
қамрови оширилиб, одамларга янада 
яқинлаштирилади. 

Бешинчиси – ичимлик суви таъми
нотини яхшилаш. Бунинг учун соҳага 
жалб қилинаётган инвестициялар ҳа
жми кескин кўпайтирилади. Муаммоли 
ҳудудларга тоза ичимлик сувини ет
казиш ва сифатини яхшилаш бўйича 
алоҳида дастурлар амалга оширилади.

Мард ва меҳнатсевар халқимиз кў
магида бу вазифалар самарали бажа
рилиши, янгиланаётган Конституция

миз бу йўлда мустаҳкам ҳуқуқий асос 
бўлиши таъкидланди.

– Бугун биз ўз олдимизга улуғвор 
ва юксак мақсадларни қўймоқдамиз, – 
деди Президент. – Ана шундай улкан 
марраларга етиш йўлида кўп миллатли 
элюртимиз янада бирлашиб, ягона 
аҳил оила, ягона халқ бўлиб, астойдил 
ҳаракат қилмоқда. Бу – биз эришаёт
ган барча ютуқларимизнинг мустаҳкам 
гарови, десак, айни ҳақиқатни айтган 
бўламиз.

Давлатимиз раҳбари ислоҳотлар
ни қўллабқувватлаб, уларни амалга 
оширишда фидойилик кўрсатаётган 
халқимизга чуқур ҳурматини изҳор 
этиб, эзгу тилаклар билдирди.

– Сиз, азиз юртдошларимни Ўзбе
кистон мустақиллигининг ўттиз бир 
йиллик байрами билан яна бир бор 
қутлаб, барчангизга сиҳатсаломатлик, 
оилаларингизга бахту саодат, файзу 
барака тилайман. Эзгу орзуниятла
римиз амалга ошсин! Яратганнинг ўзи 
барчамизни паноҳида асрасин! Юрти
миз тинч, халқимиз омон, Мустақил
лигимиз абадий бўлсин, – дея сўзини 
якунлади Президентимиз.

Байрам шодиёнаси катта концерт 
дастури билан якунланди.

Энг улуғ, энг азиз байрам – Вата
нимиз мустақиллигининг 31 йиллиги 
тантаналари барча ҳудудларда давом 
этмоқда.

ЎзА

Аъло АБДУЛЛАЕВ, Носиржон ҲАЙДАРОВ (ЎзА) олган суратлар.



Чорвачилик ривожида албатта, наслчилик ишларини тўғри 
ташкил этиш ва йўлга қўйишнинг ўрни катта

ватандошларимизни, ватандошларимизни, 
жумладан, мамлакатимиз жумладан, мамлакатимиз 
яшиллик оламини аслидай яшиллик оламини аслидай 
асраш, уни тоборо кенгайтириш асраш, уни тоборо кенгайтириш 
йўлида сидқидилдан меҳнат йўлида сидқидилдан меҳнат 
қилаётган барча ўрмончиларни қилаётган барча ўрмончиларни 
Истиқлолимизнинг 31 йиллиги Истиқлолимизнинг 31 йиллиги 
байрами билан муборакбод байрами билан муборакбод 
этади. Бугун асрий орзуларимиз этади. Бугун асрий орзуларимиз 
ушалган, қалбларимиз чексиз ушалган, қалбларимиз чексиз 
қувончу шодликка тўлган қувончу шодликка тўлган 
тарихий кун. Ушбу қувончли тарихий кун. Ушбу қувончли 
лаҳзаларда хонадонларингизга лаҳзаларда хонадонларингизга 
тинчлик, файзу барака, тинчлик, файзу барака, 
дастурхонларингизга бундан-дастурхонларингизга бундан-
да тўкин-сочинлик тилайди. да тўкин-сочинлик тилайди. 
Илоҳим, жонажон диёримизда Илоҳим, жонажон диёримизда 
байрамлар, хурсандчиликлар байрамлар, хурсандчиликлар 
бардавом бўлсин!бардавом бўлсин!

ªªРМОН ХРМОН ХªªЖАЛИГИЖАЛИГИ
ДАВЛАТ ДАВЛАТ ¯ª¯ªМИТАСИ МИТАСИ жамоасижамоаси

барча юртдошларимизни энг улуғ, 
энг азиз байрам – 

МУСТАҚИЛЛИГИМИЗНИНГ 
31 ЙИЛЛИГИ

билан муборакбод этади.
“Янги Ўзбекистонда эл азиз, инсон азиз!” 
деган эзгу ғояни ўзида мажассам этган 
байрамимиз шукуҳи барчанинг қалбига 

олам-олам қувонч олиб кирсин! 
Гўзал диёримизга ҳеч қачон 

кўз тегмасин, илоҳим!

“NAVBAHORTUMANGAZ”
“Hududgaz Navoiy”  газ таъминоти филиали

газ таъминоти бўлими жамоаси

Мустақиллигимизнинг 31 йиллик байрамини наманганлик фермер, 
деҳқон хўжаликлари ва томорқа ер эгалари ҳам муносиб меҳнат 

ютуқлари билан кутиб олдилар. Вилоятда жорий йилда ҳам пилла, 
ғалладан баракали хирмон кўтарилди. Мавжуд майдонларда мўл- 

кўл саноатбоп пахта ҳосили етиштирилди. Дала, томорқалардан 
бозор, ярмарка, экспортга жўнатилаётган боғ, полиз, сабзавот 

маҳсулотлари сифатидан харидорлар мамнун бўлишмоқда. 
Наманганлик миришкорлар байрамни ана шундай кўтаринки 

кайфиятда нишонлаётир.

Азиз ҳамюртлар!

НАМАНГАН ВИЛОЯТИ ФЕРМЕР, ДЕ¥£ОН Х¤ЖАЛИКЛАРИ ВА 
ТОМОР£А ЕР ЭГАЛАРИ КЕНГАШИ

барчангизни Энг улуғ, энг азиз байрамимизнинг барчангизни Энг улуғ, энг азиз байрамимизнинг 
31 йиллиги билан қизғин муборакбод этади ва Сизларга мустаҳкам 31 йиллиги билан қизғин муборакбод этади ва Сизларга мустаҳкам 

соғлик, оилавий бахт тилайди. Доимо юртимиз тинч, осойишта, соғлик, оилавий бахт тилайди. Доимо юртимиз тинч, осойишта, 
Мустақиллигимиз барҳаёт бўлсин!Мустақиллигимиз барҳаёт бўлсин!

Тошкент давлат шарқшунослик институти томонидан 2019 йилда Шамсиев Шоҳруҳ Фазлиддинович номига берилган 
В № 1073134 (рўйхат рақами 11111) рақамли диплом ва иловаси йўқолганлиги сабабли бекор қилинади.

 Эълон

 Қутлов

Ер билан тиллашади, Ер билан тиллашади, 
Сув билан сирлашади.Сув билан сирлашади.
Уруғни хиллашади,Уруғни хиллашади,
Ниҳол-ла диллашади, Ниҳол-ла диллашади, 
Наманган деҳқонлари. Наманган деҳқонлари. 

Меҳнатга жўр овози, Меҳнатга жўр овози, 
Саболар ҳамроҳ сози.Саболар ҳамроҳ сози.
Мевага ғарқ куз, ёзи, Мевага ғарқ куз, ёзи, 
Деҳқонларнинг устози,Деҳқонларнинг устози,
Наманган деҳқонлари.Наманган деҳқонлари.

Дала, боғи, томорқа,Дала, боғи, томорқа,
Йилдан-йил ортар “соққа”.Йилдан-йил ортар “соққа”.
Меҳр берар адир, тоққа,Меҳр берар адир, тоққа,
Чорлар сизни гулбоққа.Чорлар сизни гулбоққа.
Наманган деҳқонлариНаманган деҳқонлари

Бутун дунё билади,Бутун дунё билади,
Ишига тан беради,Ишига тан беради,
Ғолиб, кўкрак керади, Ғолиб, кўкрак керади, 
Келди даврон суради. Келди даврон суради. 
Наманган деҳқонлари.Наманган деҳқонлари.

НАМАНГАН ДЕҲҚОНЛАРИ

Равшанбек Равшанбек МИРЗАОЛИМОВМИРЗАОЛИМОВ

Улар орасида Ургут тумани  Ғойиб 
ота қишлоғида яшовчи 122 ёшли Улуғ 
момо Олимова ҳам бор. Онахонни қут
лаш учун вилоят ҳокимининг ўринбо
сари Баҳодир Қодиров ва Ургут тума
ни ҳокими Ботир Жабборов онахон 
яшаётган хонадонга борди. Б.Қодиров 
Президент номидан момони табри
клаб, унинг кўксига “Шуҳрат” медалини 
тақди, байрам совғаларини топширди. 
Шунингдек, пул мукофоти ва қиммат
баҳо совға туҳфа қилинди. Онахон бу 
эътибордан кўнгли яйраб, дуога қўл 
очар экан, энг аввало, юртга тинчлик, 
элга хотиржамлик тилади. 

– Ҳамиша мени йўқлаб турадиган 

ҐАМИША МЕНИ Й¤ЈЛАБ ТУРАДИГАН
ЭЛИМДАН АЙЛАНАЙ

Давлатимиз раҳбарининг "Ўзбекистон Республикаси 
мустақиллигининг ўттиз бир йиллиги муносабати билан давлат 
хизматчилари ҳамда ишлаб чиқариш ва ижтимоий-иқтисодий 
соҳалар ходимларидан бир гуруҳини мукофотлаш тўғрисида"ги 
фармонига мувофиқ, 100 ёшдан ошган бир гуруҳ ўзбекистонлик 
отахон-у онахонлар “Шуҳрат” медали билан тақдирланди.

элимдан айланай. Биз кексаларга 
алоҳида эътибор қаратган Президентга 
раҳмат. Вилоят, туман раҳбарларининг 
йўқловларидан, мукофоту совғалардан 
бошим кўкка етди, – деди Улуғ момо. 

Биз бир муддат онахонни суҳбатга 
тортдик. Айтишича, момо ўзига қадрли 
бўлган сандиқда ҳужжатларини сақлар 
экан. Улуғ аянинг сарғайган “Меҳнат 
дафтарчаси”ни кўриб, олис тарих 
ҳаётига тушиб қолгандек сездик ўзи
мизни. Унда Улуғ Олимова 1917 йил
да Ургут тумани “Самарқанд” жамоа 
хўжалигида ишчи сифатида меҳнат 
фаолиятини бошлагани қайд этилган. 
Онахон салкам ярим аср давомида 

ҳудуддаги хўжаликларни ташкил этиш 
жараёнида фаол қатнашган, қишлоқ
ни ободонлаштириш, янги ерларни 
ўзлаштиришда жонбозлик кўрсатган. 

Онахон турмуш ўртоғи Худойберди 
бобо Қобилов билан 6 фарзандни  вояга 
етказган, ҳозирда оз эмаскўп эмас 150 
нафар невара, чевара ва эварага бош. 
Муҳими, Улуғ момо уларнинг ҳар би
рини исмини тўлиқ айта олади. Она
хоннинг файзли хонадонидан қайтар 
эканмиз, Улуғ момо яна дуога қўл очди: 

– Ҳаётимда иккита машъум жаҳон 
урушини кўрдим. Уруш – эртак эмас, 
уруш – кино эмас, уруш туфайли қанча 
яқинларимдан айрилдим. Уруш ин
сониятнинг қон силқиган, жароҳати 
минг йиллар азоб берадиган яраси. 
Илоҳим, у кунлар қайтмасин. Тинчлик 
ва осойишталигимизга кўз тегмасин, 
унинг қадрига етинг, юрт равнақи учун 
меҳнат қилишдан толманг. 

Ғ.ҲАСАНОВ, 
ЎзА мухбири.

Ҳудудининг аксариятини бепоён 
Қизилқум чўли қамраб олган вилоятда 
чорвачилик соҳасини ривожлантириш 
учун қулай имкониятлар мавжуд. Шу 
боис, бугун вилоятнинг Томди, Учқу
дуқ, Конимех, Нурота туманлари ҳу
дудида қўйчилик, эчкичилик, туячилик 
ва йилқичилик тармоқлари кенг қулоч 
ёйган. Чорвадорларнинг саъйҳаракати 
ва бепоён кенгликларнинг саховати би
лан чорва бош сони йил сайин кўпайиб 
бормоқда.

Бугун чорвачиликда наслчилик ишла
рини яхшилаш ҳам соҳадаги энг долзарб 
масалалардан бири ҳисобланади. Шу 
боис, бу борадаги ишлар ҳар доим гидан
да жадаллик тус олган. Навоий вилояти 
“Чорванасл” маркази томонидан жорий 
йилнинг ўтган  етти ойи давомида қатор 
чоратадбирлар амалга оширилди. Бу
гунги кунда вилоятимиз ҳудудида жами 
1401 та чорвачилик субъекти мавжуд бў
либ, шундан 125 таси қорамолчилик, 959 
таси қўйчилик, 40 таси йилқичилик, 21 
таси туячилик, 57 таси паррандачилик, 
183 таси балиқчилик, 10 таси асаларичи
лик, 6 таси эса қуёнчилик хўжаликлари 
ҳиссасига тўғри келади. Вилоятимизда 
умумий қиймати 282,3 млрд. сўм бўлган 
81 та лойиҳа тасдиқланган бўлиб, жорий 
йилнинг ўтган даврида 49 тасининг фао
лияти йўлга қўйилди. Бунинг натижасида 
165 та янги иш ўрни яратилди.

Вилоятимизда чорва моллари насли
ни яхшилаш, сунъий уруғлантириш бўйи
ча ҳам тизимли ишлар олиб борилмоқда, 
тажрибали соҳа вакиллари томонидан 
белгиланган вазифалар ўз вақтида уд
даланмоқда. Мавжуд қорамоллар зотини 
яхшилаш ва маҳсулдорлигини ошириш, 
сунъий уруғлантириш ишларини таш
кил этиш мақсадида жорий йилнинг би
ринчи ярим йиллиги давомида 72 минг 
378 доза музлатилган буқа уруғи сотиб 
олинди ва бунинг натижасида 50 минг 
334 бош сигир сунъий уруғлантирилди.

Вилоятга жорий йилда хорижий дав
латлардан 3 минг 15 бош майда шохли 
мол ва 213 бош йирик шохли мол, ху
сусан 122 боши наслли йирик шохли 
моллар олиб келиниб, парвариш қилин

моқда. Айни пайтда уларнинг маҳсул
дорлигини ошириш ва мамлакатимиз 
шароитига мослашувчанлигини таъмин
лаш мақсадида керакли барча чоратад
бирлар амалга оширилмоқда.

Чорвачилик ривожида албатта, насл
чилик ишларини тўғри ташкил этиш ва 
йўлга қўйишнинг ўрни катта. Зеро, насл
ли моллардан олинадиган маҳсулот ҳам 
сифатли ва харидоргир бўлади. Шу боис, 
бу йўналиш ҳамиша диққатэътибори
миз марказида. Жорий йилнинг биринчи 
ярим йиллигида вилоятимиздаги 3 та хў
жаликка наслчилик мақоми берилди. Бу 
албатта, вилоятимизда наслли моллар 
сони ошишига хизмат қилади.

Фаолиятимизнинг йўналишларидан 
бири паррандачилик тармоғига ҳам 
бориб тақалади. Зеро, паррандачилик 
етти хазинанинг бири сифатида халқи
миз томонидан парвариш қилинадиган 
муҳим тармоқ ҳисобланади. Бугунги кун
да “Кармана Голден эггс” МЧЖ ва “Клас
тер Хатирчи парранда” МЧЖ негизида 
паррандачилик кооперациялари ташкил 
этилди. Натижада Кармана туманидаги 
“Кармана Голден эггс” МЧЖ томонидан 
умумий қиймати 2 млрд. сўмлик 10 та 
ва Хатирчи туманидаги “Кластер Хатир
чи парранда” МЧЖ томонидан умумий 
қиймати 1 млрд. сўмлик 51 та ўзини ўзи 
банд қилган ҳолда иш ўринлари яратил
ди. Бугунги кунда “Кармана Голден эггс” 
МЧЖ негизидаги “Кармана Ҳасан бара
ка” МЧЖ томонидан Туркиядаги корхона 

билан шартнома тузилиб, 75,1 минг дол
ларлик замонавий технология лар олиб 
келинди. Бундан ташқари, айни кунда 
“Кармана Голден эггс” МЧЖ негизида 
ташкил этилган “Голден Лаке Мирасел” 
МЧЖ билан “Баболна тетра” компания
си ўртасида умумий қиймати 46,9 минг 
евролик шартномага асосан хўжаликка 
10 минг бош “Супер Харко” зотли наслли 
жўжалар олиб келинди.

Вилоятимизда балиқчилик соҳаси 
ҳам йил сайин ривожланиб бормоқда. 
Зеро, балиқ етиштиришнинг ҳадисини 
олган соҳа вакиллари маҳсулдорликни 
оширишга астойдил киришган.

Марказимиздаги мавжуд махсус воси
талар, хусусан биопрепаратларни ташиш 
воситалари, суюлтирилган азотни сақлаш 
ускунаси ҳамда лаборатория фаолияти 
олдимизга қўйилган вазифаларни бека
мукўст бажаришга замин яратади. Асо
сий мақсадимиз наслчиликни яхшилаш, 
чорва ва қишлоқ хўжалигининг бошқа 
тармоқлари ривожига ҳисса қўшиш экан, 
бу борада жамоамиз билан барча имко
ниятларимизни ишга соламиз. Фурсатдан 
фойдаланиб, барча юртдошларимизни 
энг улуғ, энг азиз айём – Мустақиллик 
байрами билан самимий муборакбод 
этамиз. Илоҳим, Янги Ўзбекистонимизга 
ҳеч қачон кўз тегмасин! Барча эзгу ор
зуниятларимиз амалга ошсин!

Пўлат ДУСЕНОВ,
Навоий вилояти “Чорванасл” 

маркази раҳбари.

ЧОРВА НАСЛЧИЛИК ИШЛАРИНИ ЯХШИЛАШ 
ФАОЛИЯТИМИЗНИНГ АСОСИЙ МЕЗОНИ

Навоий вилояти нафақат ўзининг саноат салоҳияти балки, чорвачилик соҳасидаги ютуқлари 
билан ҳам мамлакатимизда пешқадам ҳудудлардан ҳисобланади

Истиқлолимиз абадий бўлсин!

бошқа дахлдор вазирлик ва идоралар.

Ўзбекистон Матбуот ва ахборот агентлиги томонидан 

барча юртдошларимизни, шу жумладан, 
мамлакатимиз илм-фани ривожига 
улкан µисса іґшаётган олимларни, 

устозлар ва µамкасбларини жонажон ватанимиз

МУСТАЈИЛЛИГИНИНГ 31 ЙИЛЛИК
тантаналари муносабати билан 

іизІин табриклайди.
Барчангизга ишларингиз бароридан келишини, 

оилаларингизда тинчлик ва хотиржамлик, іут-барака 
бґлишини тилайди.

ТОШКЕНТ ДАВЛАТ ТОШКЕНТ ДАВЛАТ 
АГРАР УНИВЕРСИТЕТИ АГРАР УНИВЕРСИТЕТИ 
жамоасижамоаси

“ХОРАЗМДОНМА¥СУЛОТЛАРИ” АЖ “ХОРАЗМДОНМА¥СУЛОТЛАРИ” АЖ 
меµнатмеµнат  жамоасижамоаси

юртимиз аҳлини, халқимизни нон ва нон маҳсулотлари билан 
барқарор таъминлаш йўлида астойдил меҳнат қилаётган 

ҳамкасбларини Ватанимиз

МУСТАҚИЛЛИГИНИНГ 31 ЙИЛЛИК
шодиёнаси билан табриклайди. Жонажон юртимиз тинчлиги, 

сарҳадларимиз осойишталиги абадий бўлсин!
Мамлакатимизда кечаётган изчил ислоҳотлар жараёнида 

барчамиз фаол иштирок этиб, юртимиз равнақига 
ўз ҳиссамизни қўшишдан чарчамайлик!

кўп миллатли мамлакатимиз кўп миллатли мамлакатимиз 
халқини, аграр соҳада халқини, аграр соҳада 

фидойилик кўрсатиб келаётган фидойилик кўрсатиб келаётган 
деҳқон-фермерларни, кластер деҳқон-фермерларни, кластер 

корхоналари жамоаларини корхоналари жамоаларини 
Ўзбекистон Республикаси Ўзбекистон Республикаси 

МустақиллигинингМустақиллигининг
31 йиллиги байрами 31 йиллиги байрами 

билан қутлайди.билан қутлайди.
Юртимиз иқтисодиётини тобора Юртимиз иқтисодиётини тобора 

юксалтириш, турмушимиз юксалтириш, турмушимиз 
фаровонлигини янада фаровонлигини янада 

барқарорлаштириш борасидаги барқарорлаштириш борасидаги 
хайрли ишларда барчангизгахайрли ишларда барчангизга

куч-қувват, ғайрат-шижоат куч-қувват, ғайрат-шижоат 
ёр бўлсин!ёр бўлсин!


